
ᑖᓐᓂᐅᓪ ᓯᐅᓴᒃ, ᐃᒃᓯᕙᐅᑕᖅ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᑦᑯᕕᖓ 1379 
ᐃᖃᓗᐃᑦ, ᓄᓇᕗᑦ  X0A 0H0 
ᖃᕋᓴᐅᔭᒃᑯᑦ: receptionist@nwmb.com 
 
ᐱᓪᓗᒍ: ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓄᑦᑎᒍᑦ ᐃᓄᓐᓂᑦ ᑲᑎᒪᑎᑦᑎᓂᖅ ᐃᓱᒪᒋᔭᖃᓂᕐᒧᑦ ᓄᓇᕗᑦ ᒐᕙᒪᒃᑯᑦ 
ᑐᔅᓯᕋᐅᑎᖓ ᐋᖅᑭᒋᐊᖅᑕᐅᓗᓂ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐳᓘᓅᔅ ᑲᓇᓪᓇᖓᓂ ᑐᑦᑐᐃᑦ ᐅᕙᓐᖓᑦ 340 ᑎᑭᓪᓗᒍ 
107 ᐊᖅᒪ ᓴᖅᑭᑎᑦᑎᓗᑎ ᐊᖑᑎᑐᐊᓂᑦ ᑐᑦᑐᒍᓐᓇᕐᓗᑎ ᑰᑕᖃᖏᑦᑐᒥ ᑭᓪᓕᖏᑦ 
 
ᑐᕌᖅᑐᖅ ᒥᔅᑕ ᓯᐅᓴᒃ: 
 
ᐅᑯᐊ ᑎᑎᕋᖅᓯᒪᔪᑦ ᑐᓂᔭᐅᔪᑦ, ᐃᑲᔪᖅᑐᐃᔪᑦ ᑎᑎᕋᖅᓯᒪᔪᑦ ᐊᒻᒪ ᑐᓂᔭᐅᔪᑦ ᑭᒡᒐᑐᖅᑐᒋᑦ Wek’èezhìı (ᕗᐃᑭᔩ) 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᐃᓱᒪᒋᔭᐅᓂᐊᖅᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐃᓄᓐᓂᑦ 
ᑲᑎᒪᑎᑦᑎᓂᕐᒧᑦ Sahtì ekwǫ̀ (ᓵᑎ ᐃᐊᒃᕗ [ᐳᓘᓅᔅ−ᑲᓇᓐᓇᒥ ᑐᑦᑐᖏᑦ]) ᑐᑦᑐᐃᑦ, ᐊᖅᑭᑦᑕᐅᓯᒪᔪᑦ ᒫᑦᓯ 2-3, 2020 
ᖁᓪᓗᖅᑑᒥ, ᓄᓇᕗᑦ. ᑲᑎᒪᔩᑦ ᖁᔭᓐᓇᒦᕈᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑐᓂᓯᓂᖏᓐᓄᑦ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ “ᑎᒥᐅᔪᖅ” ᖃᓄᐃᓂᖓᓂᖓᓂ ᐃᓄᓐᓄᑦ ᑲᑎᒪᑎᑦᑎᓪᓗᒋᑦ, ᐱᔪᓐᓇᑎᑦᑎᔪᖅ ᑲᑎᒪᔩᑦ 
ᑐᓂᓯᓗᑎ, ᑭᐅᓗᑎ ᐊᒻᒪ ᑕᑯᓐᓇᕐᓗᑎ ᐃᓚᓕᒫᖓᓂ ᑲᑎᒪᑎᑦᑎᓂᐅᔪᒥᑦ. 
 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᕌᒐᖃᖅᑐᑦ ᐆᒪᔪᓄᑦ, ᐱᕈᖅᑐᓄᑦ ᐊᒻᒪ ᓇᐹᖅᑐᓄᑦ ᓄᐃᑭᔩᒥ ᐊᒻᒪ ᒪᓕᖃᑦᑕᖅᑐᑦ 
ᒪᓕᒐᖏᓐᓂ ᐊᒻᒪ ᐊᑐᖅᑕᐅᕙᑦᑐᓂᑦ ᐱᐅᖅᓱᐊᓂᕐᒧᑦ ᐱᓕᕆᒋᐊᖃᖅᑕᖏᓐᓂᑦ. ᑲᑎᒪᔩᖅ ᑲᑐᔾᔨᔪᑦ ᑲᒪᒋᔭᖃᓂᕐᒥᑦ 
ᐊᐅᓚᑦᑎᓂᕐᒥᑦ ᐊᒻᒪ ᖃᐅᔨᓴᓂᕐᒥᑦ ᓵᑎ ᐃᐊᒃᕗ ᑐᑦᑐᐃᑦ. ᑲᑎᒪᔩᑦ ᑎᑎᕋᖅᓯᒪᔪᑦ ᑐᓂᔭᖏᑦ, ᐃᑲᔪᓱᖅᑐᑦ ᑎᑎᕋᖅᓯᒪᔪᑦ, ᐊᒻᒪ 
ᖃᕋᓴᐅᔭᒃᑯᑦ ᑕᑯᔅᓴᐅᑎᑕᐅᔪᖅ, ᐊᑎᖃᖅᑐᖅ “ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ 2019 ᐳᓘᓅᔅ−ᑲᓇᓐᓇᖓ 
ᑐᑦᑐᖏᑦ ᑐᑦᑐᐃᑦ ᐱᕙᓪᓕᐊᓂᖏᑦ”, ᐱᑕᖃᖅᑎᑦᑎᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑭᓯᒋᐊᕈᑎᔅᓴᑲᓐᓂᕐᓂᑦ 
ᐱ−ᔪᑎᖃᖅᑐᑦ ᐱᖃᑕᐅᓂᖏᓐᓄᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᑦᑎᓂᕐᒧᑦ ᓵᑎ ᐃᐊᒃᕗ ᑐᑦᑐᐃᑦ ᓄᓇᑦᓯᐊᒥ 
(NWT), ᐱᓗᐊᖅᑐᒥᑦ ᕗᐃᑭᔩ, ᐊᒻᒪ ᓄᓇᕗᑦ. 
 
ᓵᑎ ᐃᐊᒃᕗ (ᐳᓘᓅᔅ−ᑲᓇᓐᓇᒥ ᑐᑦᑐᖏᑦ) ᑐᑦᑐᐃᑦ ᐊᐅᓚᑦᑎᓂᕐᒧᑦ ᓄᓇᑦᓯᐊᒥ 
ᓴᖅᑭᖅᑎᑕᐅᔪᒻᒪᓂᓂᑦ 2006−ᒥᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᑎᑕᐅᓯᒪᔪᑦ ᐊᐅᓚᑦᑎᓂᕐᒥᑦ 
ᓇᐹᖅᑐᖃᖏᑦᑐᒥ ᑐᑦᑐᐃᑦ. ᑲᑎᒪᔩᑦ ᐱᕙᓪᓕᐊᑎᑦᑎᓂᖃᓚᐅᖅᑐᑦ ᐱᓕᕆᐊᖃᖅᑐᑎᑦ ᓵᑎ ᑕᐃᐊᒃᕗ ᑐᑦᑐᑕᐅᕙᑦᑐᑦ ᑭᓪᓕᖏᑦ 
2010, 2016, ᐊᒻᒪ 2019 ᑐᑦᑐᓄᑦ ᐊᑦᑎᓪᓕᕙᓪᓕᐊᖏᓐᓇᖅᑐᑦ 2009−ᒥᓂᑦ. ᐅᓂᒃᑳᑦ 2010 ᐊᒻᒪ 2016 ᐱᕙᓪᓕᐊᓂᐅᔪᑦ 
ᐊᒻᒪ ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪ łı̨chǫ (ᑎᓖᓱ) ᒐᕙᒪᖓᑦ (TG) ᑭᐅᔾᔪᑎᖏᑦ ᐊᑐᐃᓐᓇᐅᔪᑦ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᑐᓯᒋᐊᕐᕕᖓᓂ.  

ᔮᓐᓄᐊᕆᒥ 2019, ᑎᓖᓱ ᒐᕙᒪᖓᑦ ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑐᓂᓯᓚᐅᖅᑐᑦ ᑲᑐᑎᓪᓗᑎ ᑐᔅᓯᕋᐅᑦ ᐊᐅᓚᑕᐅᓂᖏᓐᓄᑦ 
ᖃᓄᐃᓕᓯᒋᐊᓂᕐᒧᑦ ᕿᖓᐅᑦᒃ ᐃᐊᒃᕗ (ᓇᐹᖅᑐᖃᖏᑦᑐᓂᑦ ᑐᑦᑐᖏᑦ) ᑐᑦᑐᐃᑦ 2019-2021 ᑲᑎᒪᔨᓄᑦ, ᓇᓗᓇᐃᔭᐃᔪᑦ 
ᑐᔅᓯᕋᖅᑕᐅᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᓂᕐᒧᑦ ᓵᑎ ᐃᐊᒃᕗ ᑐᑦᑐᐃᑦ ᕗᐃᑭᔩᒥ. ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ 
ᑐᔅᓯᕌᖑᔪᑦ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑲᑐᑎᓪᓗᑎ ᑐᔅᓯᕋᐅᒻᒥᑦ ᑲᑎᖅᓱᖅᑕᐅᓚᐅᖅᑐᑦ ᑕᓪᓕᒪᐅᓪᓗᑎ 
ᖃᓄᐃᓕᖓᓂᖏᑦ: ᐊᖑᓇᓱᑦᑕᐅᔪᑦ, ᑐᑦᑐᓂᑦ ᓂᕆᖃᑦᑕᖅᑐᑦ, ᓇᔪᖅᑕᖏᑦ ᐊᒻᒪ ᓄᓇ ᐊᑐᖅᑕᐅᓂᖓ, ᐊᒻᒪ ᐃᓕᓐᓂᐊᕐᓂᖅ 
ᐊᒻᒪᓗᑦᑕᐅᖅ ᖃᐅᔨᓴᕐᓂᖅ ᐊᒻᒪ ᖃᐅᔨᓴᖃᑦᑕᕐᓂᖅ. ᐱᓗᐊᖅᑐᒥᓪᓕ, ᑎᓖᓱ ᒐᕙᒪᖓᑦ ᐊᒻᒪ ᐱᓕᕆᕕᐊᖓ ᐊᕙᑎᓕᕆᔨᒃᑯᑦ 
ᐊᒻᒪ ᓄᓇᒦᐅᑕᓕᕆᔨᒃᑯᑦ ᑐᔅᓯᕋᓚᐅᖅᑐᑦ ᐊᑐᓕᖅᑎᑦᑎᓗᑎ ᑐᑦᑐᓕᒫᖏᓐᓄᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ 300 
ᐊᖑᑎᓂᑐᐊᖅ ᓵᑎ ᐃᐊᒃᕗ ᑐᑦᑐᖏᓐᓄᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᓇᓗᓇᐃᖅᓯᒪᔪᓂᑦ 
ᑭᓪᓕᖃᖅᑎᑕᐅᔪᓂᑦ ᐅᕝᕙᓘᓐᓃᑦ ᐃᓚᒍᑕᖓ ᐊᖑᓇᓱᓐᓂᕐᒧᑦ ᑰᑕᑎᒍᑦ ᓴᖅᑭᖅᑎᑕᐅᓂᖓᓄᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ 
(TAH).  ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᒪᓕᓐᓂᖃᓚᐅᖅᑐᑦ ᐃᓚᖓ 12.3.10 ᑎᓖᓱ ᐊᖏᕈᑎᒥᑦ ᐊᒻᒪ ᐃᓄᓐᓂᑦ 
ᑲᑎᒪᑎᑦᑎᓚᐅᖅᑐᑦ ᐱᐅᓲᑰᒥ, ᓄᓇᑦᓯᐊᖅ ᐄᐳᓗ 9-11, 2019.  
 
ᒪᓕᑦᑐᒍ ᐃᓚᖓ 12.5.5(a)(i) Tłı̨chǫ (ᑎᓖᓱ) ᐊᖏᕈᑎᒥᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑕᐅᓯᐅᓪᓗᓂ 
ᑲᒪᒋᔭᖃᖅᑐᑦ ᓴᓇᓗᑎ ᑭᖑᓪᓕᖅᐹᒥᑦ ᑲᔪᖏᒻᓯᒪᓂᕐᒧᑦ ᐱᔾᔪᑎᖃᖅᑐᓂᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐊᒥᓲᓂᖏᓐᓄᑦ 
ᐅᕝᕙᓘᓐᓃᑦ ᑲᑎᓐᖓᔪᓂᑦ ᐆᒪᔪᓂᑦ ᕗᐃᑭᔩᒥᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ 
ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ f 193 ᐊᖑᑎᑐᐊᓂᑦ ᐊᑐᓕᖅᑎᑕᐅᔭᕆᐊᓕᒃ ᐊᑐᖃᑦᑕᖅᑐᓕᒫᓄᑦ ᓵᑐ ᐃᐊᒃᕗ ᑐᑦᑐᖏᑦ 
ᐃᓗᐊᓂ ᕗᐃᑭᔩ 2019/2020 ᐊᒻᒪ 2020/2021 ᑐᑦᑐᒐᓱᐊᕐᓇᐅᔪᒥᑦ. ᐃᓚᒋᐊᕐᓗᒍ, ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ 
ᐊᖏᓂᖅᓴᕆᔭᖓ ᐃᓕᐅᖅᑲᖅᑕᐅᔪᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᓵᑎ ᐃᐊᒃᕗ ᑐᑦᑐᖏᑦ 2019/2020 ᐊᒻᒪ 2020/2021 
ᑐᑦᑐᒐᓱᐊᕐᓇᐅᔪᒥᑦ ᐃᒪᐃᓕᖓᔭᕆᐊᓖᑦ: ᑎᓖᓱᒥᐅᑕᐃᑦ – 39.29%, ᐊᒻᒪ ᐃᓚᒋᔭᐅᔪᑦ ᓄᓇᖃᖅᑳᖅᓯᒪᔪᑦ 
ᐊᖑᓇᓱᖃᑦᑕᕋᔪᑦᑐᑦ ᓵᑎ ᐃᐊᒃᕗ (ᐱᖃᓯᐅᑎᓪᓗᓂ ᓄᓇᕗᑦ) – 60.71%. ᐃᓚᒋᐊᕐᓗᒍ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑎᒃᑲᓂᕐᓂᑦ ᐊᑦᑐᐊᓂᓖᑦ ᑐᑦᑐᓂᑦ ᓂᕆᖃᑦᑕᖅᑐᑦ, 
ᓇᔪᖅᑕᖏᑦ ᐊᒻᒪ ᓄᓇ ᐊᑐᖅᑕᐅᓂᖓ, ᐊᒻᒪ ᐃᓕᓐᓂᐊᕐᓂᖅ ᐊᒻᒪᓗᑦᑕᐅᖅ ᖃᐅᔨᓴᕐᓂᖅ ᐊᒻᒪ ᖃᐅᔨᓴᖃᑦᑕᕐᓂᖅ.  
 
ᓄᓇᕗᒻᒥ ᐆᒪᔪᓕᕆᔨᕐᒧᐊᒃᑯᑦ ᑲᑎᒪᔨᖏᑦ ᐃᓱᒪᒋᓂᐊᖅᑕᖏᓐᓂᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ 
ᐅᑯᓂᖓ ᐃᑲᔪᓱᖅᑐᓂᑦ ᑎᑎᕋᖅᓯᒪᔪᓂᑦ:  

• ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 2019 ᓵᑎ ᐃᐊᒃᕗ ᐱᔾᔪᑎᖏᑦ ᐃᓱᒪᓕᐅᓂᕐᒧᑦ ᐅᓂᒃᑳᑦ, ᐊᑎᖃᖅᑐᖅ 
“ᐅᓂᒃᑳᑦ ᐃᓄᓐᓂᑦ ᑲᑎᒪᑎᑦᑎᓂᕐᒧᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 9-11 ᐄᐳᓗ 2019 ᐱᐅᓲᑰ, 
ᓄᓇᑦᓯᐊᖅ ᐊᒻᒪ ᐱᔾᔪᑎᖏᑦ ᐃᓱᒪᓕᐅᖅᑕᐅᔪᑦ ᐊᑦᑐᐊᓂᓖᑦ ᑲᑐᑎᔪᓂᑦ ᑐᔅᓯᕋᐅᒻᒥ ᐊᐅᓚᑦᑎᓂᕐᒧᑦ ᓵᑎ ᐃᐊᒃᕗ 
(ᐳᓘᓅᔅ−ᑲᓇᓐᓇᒥ ᑐᑦᑐᖏᑦ) ᑐᑦᑐᐃᑦ” 

• ᓇᓗᓇᐃᔭᖅᓯᒪᔪᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 2019 ᓵᑎ ᐃᐊᒃᕗ ᐱᔾᔪᑎᖏᑦ ᐃᓱᒪᓕᐅᓂᕐᒧᑦ 
ᐅᓂᒃᑳᑦ  

• ᑭᐅᔪᑏᑦ ᓄᓇᑦᓯᐊᑉ ᒐᕙᒪᖓᑦ ᐊᒻᒪ ᑎᓖᓱ ᒐᕙᒪᖓᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 2019 ᓵᑎ ᐃᐊᒃᕗ 
ᐱᔾᔪᑎᖏᑦ ᐃᓱᒪᓕᐅᓂᕐᒧᑦ ᐅᓂᒃᑳᑦ  

• ᐊᑐᓕᖅᑎᑕᐅᓂᖓ ᖃᐅᔨᒪᔭᐅᓂᖏᓐᓄᑦ ᑎᑎᕋᕐᕕᒃ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 2019 ᓵᑎ ᐃᐊᒃᕗ 
ᐱᔪᒪᓂᖏᓐᓄᑦ ᐊᒻᒪ ᐊᑐᓕᖁᔭᐅᔪᑦ 

 
ᐊᑯᓂᐅᔪᒧᑦ ᐊᐅᓚᑦᑎᓂᕐᒧᑦ ᐸᕐᓇᐃᓂᖅ 
ᐃᓚᒋᐊᕐᓗᒍ, ᑲᑎᒪᔩᑦ ᐃᓚᐅᖃᑕᐅᓯᒪᔪᑦ ᐊᑯᓂᐅᒧᒧᑦ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᒧᑦ ᐱᕙᓪᓕᐊᓂᖏᓐᓄᑦ ᐳᓘᓅᔅ 
ᑐᑦᑐᖏᓐᓄᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ (ACCWM). ᐅᖃᐅᔨᒋᐊᖅᑎᑦ 
ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ (ACCWM) ᓴᖅᑭᖅᑎᑕᐅᓚᐅᖅᓯᒪᔪᑦ ᑐᓂᓯᖃᑦᑕᐅᑎᓗᑎ 
ᑐᑭᓯᒋᐊᕈᑎᓂᑦ, ᐃᑲᔪᕐᓗᑎ ᓴᖅᑭᑎᑦᑎᓗᑎ ᐱᓕᕆᖃᑎᒌᓐᓂᕐᒥᑦ ᐊᒻᒪ ᐊᖏᖃᑎᒋᓐᓂᕐᒥᑦ, ᐊᒻᒪ ᐊᑐᓕᖁᔭᓕᐅᕐᓗᑎ 
ᐆᒪᔪᓂᑦ ᐊᒻᒪ ᐆᒪᔪᐃᑦ ᓇᔪᖃᑦᑕᖅᑕᖏᑦ ᐃᓱᒫᓘᑕᐅᔪᓂᑦ ᐃᑳᖃᑦᑕᖅᑐᓂ ᓄᓇᑖᕈᑎᓄᑦ ᐊᒻᒪ ᐊᖏᕈᑎᓄᑦ ᑭᓪᓕᖏᓐᓄᑦ. 
ᑲᑎᒪᔨᕋᓛᓃᑐᑦ ᓴᐆᒪᔪᓂᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ  

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ – ᓵᑎ ᐃᐊᒃᕗ (ᐳᓘᓅᔅ−ᑲᓇᓐᓇᖓᓂ ᑐᑦᑐᖏᑦ) ᐊᑦᑐᐃᑦ 3 | ᒪᑉᐱᒐᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᓐᓂᑦ ᑲᑎᒪᑎᑦᑎᓂᖅ, ᒫᑦᓯ 2-3, 2020 
 

ᓄᓇᑦᓯᐊᒥᑦ ᐊᒻᒪ ᓄᓇᕗᒻᒥ: ᐆᒪᔪᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ (NWT), ᒍᐃᕕᑦ ᓴᓐ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ, ᓵᑑ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᑐᒃᑐ ᓄᕐᕋᐃᑦ 
ᑲᓇᑕᒥ ᒥᕐᖑᐃᓯᕐᕕᒃ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ, ᐊᒻᒪ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ. 
 
ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ (ACCWM) ᓴᖅᑭᑎᑦᑎᓚᐅᖅᑐᑦ, 
ᑲᑎᒪᖃᑎᖃᖅᑐᑎᑦ ᐊᒥᓲᓂᖅᓴᓂᑦ ᓄᓇᓕᓐᓂᑦ ᑐᑦᑐᖃᑦᑕᖅᑐᓂᑦ ᑖᒃᑯᓂᖓ ᐱᖓᓲᔪᓂᑦ ᑐᑦᑐᓂᑦ, ᐅᓇ “ᑲᒪᒋᔭᖃᑦᑎᐊᕐᓂᖅ 
ᑐᑦᑐᓂᑦ: ᑲᐃᑉ ᕿᖓᐅᑦ, ᐳᓘᓅᔅ−ᐱᖓᓇ, ᐊᒻᒪ ᐳᓘᓅᔅ−ᑲᓇᓐᓇᖅ ᑐᑦᑐᖏᑦ ᐊᐅᓚᑦᑎᓂᕐᒧᑦ ᓴᐸᕐᓇᐅᑦ” ᐱᓕᕆᐊᖃᕐᓗᓂ 
ᑐᑦᑐᓂ ᐊᐅᓚᑦᑎᓂᕐᒧᑦ ᐊᒻᒪ ᐱᓯᒪᑦᑎᔨᐅᓂᕐᒧᑦ ᐊᑯᓂᐅᔪᒧᑦ. ᐊᐅᓚᑦᑎᓂᕐᒧᑦ ᑐᕌᒐᕆᔭᖏᖏᑦ ᐱᓯᒪᓗᒋᑦ ᑐᑦᑐᐃᑦ 
ᐊᔾᔨᒌᖏᓐᓂᕆᒐᔪᑦᑕᖏᓐᓂ, ᐱᐅᖅᓱᐊᓂᕐᒧᑦ ᐊᒻᒪ ᐊᐅᓚᓗᒋᑦ ᑐᑦᑐᐃᑦ ᓇᔪᖃᑦᑕᖅᑕᖏᑦ, ᐊᒻᒪ ᑐᑦᑐᒐᓱᐊᕐᓂᐅᔪᖅ 
ᐃᑉᐱᒍᓱᑦᑎᐊᕐᓂᖃᕐᓗᓂ ᐊᒻᒪ ᓄᖑᓴᐃᖏᓪᓗᑎ. ᑐᓂᔭᐅᔪᑦ ᐅᕗᖓ ᑎᓖᓱ ᒐᕙᒪᖓᑦ, ᓄᓇᑦᓯᐊᖅ ᒐᕙᒪᒃᑯᖏᓐᓄᑦ ᐊᒻᒪ 
ᓄᓇᕗᖅ ᒐᕙᒪᒃᑯᑦ ᓅᕕᐱᕆ 2014, ᐊᐅᓚᑦᑎᓂᕐᒧᑦ ᐸᕐᓇᐅᑦ ᑎᑎᕋᖅᓯᒪᔪᑦ ᐊᑐᖅᑕᐅᔪᑦ ᓴᖅᑭᑎᑦᑎᓗᑎ ᓇᓗᓇᐃᖅᓯᒪᔪᓂᑦ 
ᐊᐅᓚᑦᑎᓂᕐᒧᑦ ᓴᓇᕐᕈᑎᓂᑦ, ᑐᑦᑐᓄᑦ ᑐᕌᖓᔪᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᑏᑦ. ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ 
ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ACCWM ᖃᑎᖃᑦᑕᖅᑐᑦ ᐊᕐᕌᒍᑕᒫᑦ ᐅᖃᐅᓯᖃᖅᑐᑎᑦ ᐊᒻᒪ 
ᓇᓗᓇᐃᖅᓯᓪᓗᑎ ᑐᑦᑐᐃᑦ ᖃᓄᐃᓕᖓᓂᖏᓐᓄᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ ᓴᓇᓯᒪᓂᖓᓂ ᐊᐅᓚᑦᑎᓂᕐᒧᑦ 
ᐸᕐᓇᐅᑦ. ᐅᓇᐅᑎᓐᓄᒍ 2020 ᑐᑦᑐᓄᑦ ᓇᓗᓇᐃᖅᓯᒪᔪᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᑏᑦ ᒫᓐᓇᐅᔪᒥᑦ ᑭᖑᓪᓕᖅᐸᒥ 
ᐋᖅᑭᑦᑕᐅᕙᓪᓕᐊᔪᑦ ᐅᑯᓄᖓ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ, ᑐᓂᔭᐅᓂᐊᖅᑐᑦ 
ᒐᕙᒪᓄᑦ ᕕᕝᕗᐊᕆ 2020.  
 
ᓄᖅᑲᕐᓂᖓ 
ᑕᐃᒪᐃᖏᓐᓇᖅᑐᑎᑦ ᓴᑎ ᐃᐊᒃᕗ ᑐᑦᑐᖏᑦ ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᑎᑦ 2009−ᒥᓂᑦ, ᑲᑎᒪᔩᑦ ᐅᑉᐱᕈᓱᑦᑐᑦ ᐃᓄᓕᒫᑦ 
ᑐᑦᑐᖃᑦᑕᖅᑐᑦ ᑐᑦᑐᖏᓐᓂ ᐃᑲᔪᕆᐊᖃᖅᑐᑎᑦ ᑐᑦᑐᐃᑦ ᐅᑎᖅᑕᐅᕙᓪᓕᐊᓂᖏᓐᓄᑦ. ᐊᑐᖃᑦᑕᖅᑐᑦ ᐊᒻᒪ ᐊᐅᓚᑦᑎᔩᑦ ᒫᓐᓇ 
ᖃᓄᐃᓕᓯᒋᐊᕆᐊᖃᓕᖅᑐᑦ, ᖃᓄᑐᐃᓐᓇᑦᑎᐊᖅ, ᓴᐳᒻᒥᓗᒋᑦ ᑐᑦᑐᖏᑦ ᓯᕗᓂᔅᓴᒥ ᐅᑎᕈᓐᓇᓂᐊᕐᒪᑕ. ᐱᖃᓯᐅᑎᓪᓗᒋᑦ 
ᐊᑦᑎᓪᓕᒋᐊᖅᑕᐅᕋᑖᓚᐅᖅᑐᑦ ᑐᑦᑐᑕᐅᔪᓐᓇᖅᑐᑦ ᑭᓪᓕᖏᑦ ᐅᑯᓄᖓ ᓵᑎ ᐃᐊᒃᕗ ᑐᑦᑐᖏᑦ ᓄᓇᑦᓯᐊᒥ, ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑲᔪᖏᖅᓴᐃᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐊᔾᔨᐸᓗᖏᓐᓂ ᐊᑐᕐᓂᖃᕐᓗᑎ 
ᓴᐳᒻᒥᔭᐅᓂᖏᓐᓄᑦ ᓵᓂ ᐃᐊᒃᕗ ᓄᓇᕗᒻᒥ. 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᑎᑦᑎᔪᒪᔪᑦ ᐱᓕᕆᖃᑎᒌᑦᑎᐊᖅᑐᒥᑦ ᐱᓕᕆᖃᑎᒌᓐᓂᕐᒥᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᑦ ᓇᐹᖅᑐᖃᖏᑦᑐᒥ ᑐᑦᑐᓂᑦ. ᐊᐱᖅᑯᑎᔅᓴᖃᕈᕕᑦ, ᖃᐅᔨᒋᐊᕐᕕᒋᒍᒃ ᐊᓪᓚᕕᒃ 
ᐅᕙᓂ (867) 873-5740 ᐅᕝᕙᓘᓐᓃᑦ jpellissey@wrrb.ca. 
 
ᑎᑎᕋᖅᑐᖅ, 

 
ᔫᓴᑉ ᔫᑕᔅ 
ᐃᒃᓯᕙᐅᑕᖅ 
 
ᐊᔾᔨᖏᓂᒃ ᐱᑎᑕᐅᔪᑦ 
 
ᐅᕗᖓᓗ ᔭᐃᓴᓐ ᐊᕿᐊᕈᖅ, ᑐᑭᒧᐊᖅᑎᑦᑎᔨ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᒪᓕᒐᓕᐅᕐᑎᖅᔪᐊᖅ ᓴᐃᓐ ᑖᒻᓴᓐ, ᒥᓂᔅᑕ 
ᐊᕙᑎᓕᕆᓂᕐᒧᑦ ᐊᒻᒪ ᓄᓇᒦᖔᖅᑐᓂᑦ, ᓄᓇᑦᓯᐊᑉ ᒐᕙᒪᖓᑦ 
 
ᐃᐅᕆᓐ ᑭᐊᓕ, ᐃᓇᖏᖅᓯᓯᒪᑲᐃᓐᓇᕐᑐᖅ ᒥᓂᔅᑕᐅᑉ ᑐᖓᓕᖓᑕ ᐃᑲᔪᖅᑎᖓᓄᑦ 
ᐊᕙᑎᓕᕆᓂᕐᒧᑦ ᐊᒻᒪ ᓄᓇᒦᖔᖅᑐᓂᑦ, ᓄᓇᑦᓯᐊᑉ ᒐᕙᒪᖓᑦ 

mailto:jpellissey@wrrb.ca


 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ – ᓵᑎ ᐃᐊᒃᕗ (ᐳᓘᓅᔅ−ᑲᓇᓐᓇᖓᓂ ᑐᑦᑐᖏᑦ) ᐊᑦᑐᐃᑦ 4 | ᒪᑉᐱᒐᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᓐᓂᑦ ᑲᑎᒪᑎᑦᑎᓂᖅ, ᒫᑦᓯ 2-3, 2020 
 

 
ᑭᐅᕆᓐ ᑲᓛᒃ, ᐃᓇᖏᖅᓯᓯᒪᑲᐃᓐᓇᕐᑐᖅ ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ ᐆᒪᔪᓕᕆᓂᕐᒧᑦ 
ᐊᕙᑎᓕᕆᓂᕐᒧᑦ ᐊᒻᒪ ᓄᓇᒦᖔᖅᑐᓂᑦ, ᓄᓇᑦᓯᐊᑉ ᒐᕙᒪᖓᑦ 
 
ᐊᖏᔪᖅᑳᖅ ᔨᐊᔾ ᒪᑭᐊᓐᓯ 
ᑎᓖᓱ, ᒐᕙᒪᖓᑦ 
 
ᓗᐊᕋ ᑕᓐᑲᓐ, ᑎᓖᓱ, ᑐᑭᒧᐊᖅᑎᑦᑎᔨ 
ᑎᓖᓱ, ᒐᕙᒪᖓᑦ 
 
ᑕᒥ ᓯᑕᐃᓐᕚᓐ-ᑎᐊᔅᓵᒻᐴᕐᑦ, ᑐᑭᒧᐊᖅᑎᑦᑎᔨ 
ᐱᓕᕆᕕᖓ ᐱᖅᑯᓯᓂᑦ ᐊᒻᒪ ᓄᓇᐃᑦ ᓴᐳᒻᒥᔭᐅᓂᖏᓐᓄᑦ, ᑎᓖᓱ, ᒐᕙᒪᖓᑦ 

 


